
						위키문헌 ― 우리 모두의 도서관.

					

					


					
					
					이 페이지를 교정하는 중 문제가 있었습니다
頗有效誠於小朝。每以其妻則偏被寵幸，小朝則常多失愛，爲之悚蹙不安。

常戒其妻以“盡誠於景慕宮，則可謂有益，不可謂有害也”，以至陵幸之隨駕也，溫泉之擧動也，無非極力周旋，則到今時移事變，其所爲人，判作前後二人，雖極可痛，而亦何可并與前功而廢之，不言也。

倘使駙馬不爲早歿，而有子生女，樂爾室家，則豈有長處闕內，作變無窮之境哉？鄭妻寡居以後，英廟勿令出外，長侍而須臾不離。當時百權如在其手，自壬午後，更無事故。而宣禧宮已喪逝，媤家亦無尊章，只有一稚螟。而父王之寵愛，日加隆重，於是乎全無忌憚，心益放肆矣。

大抵其爲性也，婦女中好勝多猜，偏嗜用權，自是有別之人。雖宮女，上若

